
Samantekt 

  

Hybrid Learning Communities (HLC) námskráin lýsir beinagrind kennsluverkefna til aukins skilnings 

á árangri þess fyrir þátttakendur – bæði nemenda og kennara. Hún er líka rammi fyrir það nám og 

þá reynslu sem nemendur öðlast með því að taka þátt í þeim verkefnum sem útbúin eru af 

kennurum út frá HLC námskránni.  

Námsskráin lýsir þróun HLC með tilliti til námsmarkmiða og verkefna og hvernig þau tengjast 

kennslureynslu og fræðilegum grunnsjónarmiðum er varðar val, röðun og miðlun námsefnis. 

Gert er ráð fyrir að námskráin geti miðlað sameiginlegum skilningi á blönduðu námssamfélagi og 

gefið góða mynd af þróun þess og sé leiðbeinandi. Hins vegar verða þeir sem vilja þróa HLC 

aðferðina innblásnir af þessari námskrá að huga að staðbundinni reynslu, samhengi og þörfum 

hópsins. 

Staðbundnir fundir standa teymissamstarfi kennara fyrir þrifum því erfitt er að finna tíma fyrir þá. 

Þannig getur samstarf með fjarfundum komið til móts við þörfina fyrir samvinnunám meðal 

kennara. 

HLC verkefnið inniheldur könnun og greiningu á þörfum þátttakenda fyrir stafræna hæfni byggða á 

rannsóknar- og hönnunarreglum úr meistararitgerð (Master in ICT & Learning at Faculty of 

Humanities, University of Aalborg Denmark) eftir Erik Leschly, Thomas Kjelgaard & Anne Veiergang 

(2020).  Á þessum grunni þróaði HLC námskrá fyrir hæfni kennara til að starfa saman í blönduðum 

námssamfélögum.  

Námsverkefni voru útbúin og miðuð við að þróa stafræna hæfni kennara sem tóku þátt. Markhópur 

námskrárinnar er fagfólk í menntamálum (kennari sem kennir nemendum á aldrinum 12 til 16 ára). 

Hugmyndir og kennslufræðileg útfærsla námskrárinnar er framlenging á hugtakinu „kennsla sem 

hönnunarvísindi“ (Laurillard, 2012), þar sem litið er á kennslufræði og kennslu sem 

„auðmótanlegra“ svið en hugvísindi. Námsverkefnin verða að vera í stöðugri endurskoðun til að 

passa við nemendur og námsumhverfi þeirra. 

 

Til að gera þekkingu á hönnunarferli að hagnýtri kenningu var stuðst við hönnunarramma Bell & 
Baumgartner (2002, Hönnunarammi "Generalized frameworks for design") í HLC námskránni sem 
útskýrir og myndar grunninn að hönnunarferli". “Þessi nálgun - að móta "hönnunarreglur“ er aðferð 
til að stýra þátttakendum í sömu átt“.  Á meðan á hönnunarferlinu stóð var ýmislegt sem hafði áhrif 
á viðhorf til náms í verkefnunum sem gaf hópnum ástæðu til að breyta og þróa hönnunarramma 
enn frekar – sem hafði jafnframt áhrif á lokaútgáfu námskrárinnar. Meginafrakstur verkefnisins eru 
fjölbreyttir rammar eða hönnunarreglur og í viðaukum námskrárinnar eru kynnt mismunandi skref 
og þættir er varða þróun blandaðra námssamfélaga. 
 

Notuð eru mismunandi hugtök yfir athafnir sem lesandinn er kannski ekki vanur. Líkanið á næstu 

síðu er yfirlit yfir mikilvægustu hugtökin í þessu samhengi. 

Módel: Samhengi námskrár ("Curriculum in context") 

 

•Haustið 2021

•Skilningur á innihaldi:

•Skrifborðsrannsóknir, 
Kannanir. 

•Stofnað: „Shared 
space“ í Microsoft 
Teams.

Afrakstur1(IO1)

•Haustið2021-Dec. 2022

•Útbúin HLC-námskrá.

•Semja og sannreyna 
námskrá meðan á verkefni 
stendur.

•1. uppkast, mars 2022.

•Lokaútgáfa í 
desember2022.

Afrakstur 2(IO2)
•Vorið 2022 - des. 2022

•Verkefni: Samvinna kennara 
um hönnun kennsluefnis.

•Vefnámskeið og samvinna á 
netinu á sameiginlegum 
svæðum samfélaga.

•Sameiginleg þjálfun starfsfólks 
1 og 2: Alþjóðlegir fundir -
þátttakendur hittust og voru í 
samstarfi í Danmörku og á 
Íslandi.

Afrakstur3 (IO3)

•Janúar - maí, 2023

•Búa til "HLC handbókina".

•Prófa og meta 
kennsluefni.

•Ítarlegar lýsingar á 
verkefninu.

Afrakstur4(IO4)

Meginmarkmið verkefnisins er að kennarar þrói hæfni sína til að vera leiðandi þátttakendur í 

blönduðu námssamfélagi. Þeir munu (sem samfélag/teymi) geta unnið saman og lært í blönduðu 

námssamfélagi til að þróa og framleiða kennsluefni fyrir nemendur sína. 

Lýsingar á hæfni og námsmarkmiðum námskrár byggja á „European Framework for the Digital 

Competence of Educators“ (DigCompEdu) eftir Christine Redecker & Yves Punie (2017). 

Þessi rammi skilgreinir sex þætti  þar sem stafræn hæfni kennara er talin upp í 22  atriðum. 

 

Í verkefninu er mikil áhersla á „faglega þátttöku“ kennarans: „...notkun kennara á stafrænni tækni í 

faglegum samskiptum við samstarfsfólk, nemendur, foreldra og aðra hagsmunaaðila, í þágu 

einstaklingsþróunar og sameiginlegra hagsmuna stofnunarinnar." (Redecker & Punie, 2017). 

 

HLC-verkefnið beindist að eftirfarandi sviðum og hæfni: 

Lykilmarkmið fyrir kennara 

Svæði 1: Fagleg þátttaka: „skipulagshæfni“, „faglegt samstarf“ og „þjálfun“ 

Svæði 2: Stafrænar aðferðir: „val á stafrænni aðferð“ 

Svæði 3: Kennsla og nám: „kennsla“ og „samvinnunám“  

Aðaláherslan í HLC námskránni er á hæfni kennara til að nota stafræna tækni til samskipta, 

samvinnu og starfsþróunar. Einnig þróa kennarar stafræna hæfni sína í kennslustofunni, með 

nálgunum  sem geta stutt við almennt nám. 

Helstu námsmarkmið nemenda 

Svæði 5: Að styðja við nemendur: Að nota stafræna tækni til að auka virka þátttöku nemenda. 

Svæði 6: Að auðvelda nemendum að ná stafrænni hæfni: Að gera nemendum kleift að nota 

stafræna tækni á skapandi og ábyrgan hátt, til að leita upplýsinga, eiga samskipti og skapa eigið 

efni, í átt til aukinnar vellíðunar og færni í að leysa vandamál. 

Í námskránni eru kynntar kenningar í uppeldis- og kennslufræðum fyrir kennara til að beita í 

skipulagningu náms bæði fyrir nemendur og kennara sem taka þátt. Námskenningum (t.d. Online 

Collaborative Learning) er beitt til að lýsa stafrænni tækni og hlutverki hennar í námi. 

 

Í námskránni eru sett fram fræðileg sjónarmið varðandi "stafræna tækni í menntun": Hvernig 

notkun kennarans á algengri tækni getur myndað "sameiginlegan flöt" fyrir samvinnu  (ekki sem 

verkfæri heldur fremur sem ákjósanlega tækni fyrir námssamfélög). Í námskránni eru settir 

fyrirvarar t.d. að verkefnið leggi fyrst og fremst áherslu á nám og skipulagningu í samvinnunámi 

kennara og nemenda. Námskráin tekur ekki á flóknum atriðum sem fylgja því að innleiða 

meginreglur um blandað samvinnunám í menntastofnun. 

Í námskránni eru hugtök kennslufræðilegrar hönnunar skilgreind og settar fram sameiginlegar 

nálganir og hönnunarreglur við kennsluhönnun kennarans sem tekur þátt (byggt á Levinsen & 

Sørensen, 2014). 


